
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԵՎ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Ընթացիկ իրավիճակը և իրավական ակտի ընդունման անհրաժեշտությունը
Սույն թվականի նոյեմբերի 18-20-ը նախատեսվում է Երևանում անցկացնել ԵԱՀԿ խորհրդարանական վեհաժողովի աշնանային նստաշրջանը։ 
[bookmark: _GoBack]2022թ․-ի հուլիս ամսին Միացյալ Թագավորության Բիրմինգհեմ քաղաքում կայացած ԵԱՀԿ ԽՎ տարեկան (ամառային) նիստից հետո կազմակերպության անդամ բոլոր պետություններին հայտարարվել էր, որ 2023թ-ի աշնանային նստաշրջանը անցկացվելու է Ուզբեկստանի Սամարկանդ քաղաքում։ Սակայն, 2023թ․-ի փետրվարին Ավստրիայի Հանրապետության Վիեննա քաղաքում կայացած ԵԱՀԿ ԽՎ ձմեռային նստաշրջանի ժամանակ պարզ դարձավ, որ քաղաքական դրդապատճառներից ելնելով Ուզբեկստանի կառավարությունը չեղարկել է նիստը հյուրընկալելու իր որոշումը։ 
ԵԱՀԿ ԽՎ-ում ՀՀ ԱԺ պատվիրակության ղեկավար Սարգիս Խանդանյանի՝ ԵԱՀԿ ԽՎ աշնանային նստաշրջանը Երևանում հյուրընկալելու առաջարկը քննարկվել է ՀՀ վարչապետի, ԱԺ նախագահի և ԱԳ նախարարի հետ։ 
Ըստ սահմանված կարգի սույն թվականի հունիսի 13-ին ՀՀ ԱԺ նախագահի անունից պաշտոնական նամակ է ուղղվել ԵԱՀԿ ԽՎ նախագահին և գլխավոր քարտուղարին առ այն, որ ՀՀ ԱԺ-ն պատրաստ է հյուրընկալել աշնանային նիստը Երևանում/ հիմնավորող փաստաթղթերը կցվում են /։
ԵԱՀԿ ԽՎ աշնանային նստաշրջանը Երևանում անցկացնելը հնարավորորություն կտա Հայաստանում հյուրընկալել կառույցի 57 անդամ պետությունների պատվիրակությունների` շուրջ 350 պատգամավորներին։ Նիստի ընթացքում՝ երեք գլխադասային հանձնաժողովներում հնարավորություն կընձեռնվի քննարկել Հվ․Կովկասի 
տարածաշրջանին առնչվող մի շարք հարցեր։ Մի շարք երկրների պատվիրակությունների անդամներ արդեն ցանկություն են հայտնել նիստի անցկացման ժամանակահատվածում նրանց այցը կազմակերպել նաև Հայաստանի Հանրապետության սահմաններին ԵՄ դիտորդական առաքելություն իրականացնող հատվածներ։ Նախատեսվում է անցկացնել նաև մի շարք երկկողմ հանդիպումներ տարբեր երկրների պատվիրակությունների և ՀՀ ԱԺ համապատասխան բարեկամական խմբերի միջև։ 
2023թ. սեպտեմբերի 11-ին Երևան են ժամանել ԵԱՀԿ ԽՎ գլխավոր քարտուղարի տեղակալ Գուստավո Պարալլեսը, նիստերի համակարգող Օդիլ Լելարջը և հասարակական կապերի պատասխանատու Անժելիկա Իվանիշչևան՝ Երևանում կայանալիք ԵԱՀԿ ԽՎ աշնանային նստաշրջանի կազմապերպման նախապատրաստական աշխատանքները քննարկելու, միջոցառման անցկացման վայրը տեսնելու և պայմաներին ծանոթանալու համար։
 Վերջիներիս կողմից Ազգային ժողովի աշխատակազմին ներկայացվել է աշնանային նստաշրջանը հյուրընկալելու համար պահանջվող սահմանաչափեր և տեխնիկական պահանջներ/փաստաթղթերը կցվում են/։
ԵԱՀԿ ԽՎ-ի կողմից ներկայացված պահանջների հիման վրա կատարվել է ծախսերի նախնական հաշվարկ, որը կազմել է մոտ 145.1 մլն դրամ, որից 25.1 մլն դրամը նախատեսվում է իրականացնել ԱԺ տնտեսված միջոցների հաշվին, 120.0 մլն դրամը՝ ՀՀ 2023 թվականի պահուստային ֆոնդի միջոցների հաշվին /ծախսերի նախահաշիվները կցվում են/:
Նման  ձևաչափով  և մասշտաբի միջոցառման կազմակերպումը հնարավոր չէ ամբողջությամբ իրականացնել Ազգային ժողովին հատկացված ընդհանուր միջոցների տնտեսման  հաշվին, ուստի անհրաժեշտություն է առաջացել ՀՀ կառավարության 2023 թվականի պահուստային ֆոնդից ՀՀ Ազգային ժողովին հատկացնել 120,000 հազ․ դրամի ֆինանսական միջոցներ / ծախսերի կատարման նախահաշիվը կցվում է/։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը կհանգեցնի ՀՀ պետական բյուջեի ծախսերի ավելացմանը 120,000 հազ․դրամի չափով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:


